
ö8. gr. 
Með reglugerð þessari er úr gildi numin reglugerð um fjallskil í Norður-Þing- 

eyjarsýslu austan Jökulsár frá 1. jan. 1922, svo og þær breytingar, er síðan hafa 
verið gerðar og prentaðar eru í sýslufundargerðum. 

59. gr. 
Með brot gegn ákvæðum þessarar reglugerðar skal fara sem almenn lögreglu- 

mál. 

Reglugerð þessi, sem sýslunefnd Norður-Þingeyjarsýslu hefur samið og sam- 
þykkt, staðfestist hér með samkvæmt 41. gr. sveitarstjórnarlaganna, nr. 12 31. maí 
1927, til þess að öðlast gildi 1. maí 1946, og Þirtist til eftirbreytni öllum þeim, sem 
hlut eiga að máli. 

Landbúnaðarráðuneytið, 15. apríl 1946. 

F.h.r. 

Vigfús Einarsson. 

Árni G. Eylands. 

Staðfesting forsetans á skipulagsskrá fyrir „Templarahöll Reykjavíkur 
1.0.G.'T.é, útgefin á venjulegan hátt ad mandatum af dómsmálaráðherra 16. apríl 
1946. 

Skipulagsskráin er þannig: 

SKIPULAGSSKRÁ 

fyrir Templarahöll Reykjavíkur I. O. G.T. 

1. gr. 

Templarahöll Reykjavíkur 1. 0.G.T. er sjálfstæð stofnun, sem lýtur þeim regl- 
um um hlutverk og skipulag, er skipulagsskrá þessi hefur að geyma. 

2. gr. 
Hlutverk stofnunarinnar er, og skal jafnan vera, að sjá góðtemplarastúkunum 

í Reykjavík fyrir samkomustað og heimili, er jafnframt sé miðstöð góðtemplara- 
starfseminnar í Reykjavík og á Íslandi, svo og miðstöð annarrar bindindisstarfsemi 
og baráttu gegn áfengisnautn í landinu, eftir því sem með þarf og við verður komið 
á hverjum tíma. 

3. gr. 
Til stofnunarinnar eru í upphafi lagðar þessar eignir: 

a. Lóðin nr. 11 við Fríkirkjuveg í Reykjavík með húsum, innanstokksmunum, 
skrautgarði og girðingum, sem á henni eru, eins og þessi eign var afhent sóð- 
templarareglunni í Reykjavík með samningi, dags. 1. nóvember 1941. 

bh. Hússjóður góðtemplara í Reykjavík. 
c. Húsbyggingarsjóður Þingstúku Reykjavíkur. 

d. Réttindi seljanda samkvæmt kaupsamningi gerðum 2.—13. júlí 1935, milli níu 
góðtemplarastúkna í Reykjavík annars vegar og ríkisstjórnar Íslands hins vegar, 
eins og þau réttindi eru nú. 

62 e. Réttindi þau, sem góðtemplarareglunni í Reykjavík eru veitt með samþykkt 
16. april bæjarráðs Reykjavíkur 8. október 1937. 

4. gr. 

Tekjuafgangur, sem verður af starfsemi stofnunarinnar, rennur til hennar 

sjálfrar, svo og aðrar tekjur, er henni kunna síðar að áskotnazt, hvort heldur er af 

opinberu fé eða frá einstaklingum, félögum eða stofnunum. 

ð. gr. 
Stofnuninni ber að svara til: 

a. Veðskuldbindinga þeirra, sem nú hvíla á fasteigninni nr. 11 við Fríkirkjuveg. 
b. Skuldbindingum seljanda samkvæmt ofannefndum kaupsamningi frá 213. 

júlí 1995, sbr. bréf fjármálaráðuneytisins 26. sept. 1941, að því leyti, sem þeim 
skuldbindingum eigi þegar er lokið. 

6. gr. 
- Fé stofnunarinnar má aðeins nota samkvæmt hlutverki hennar, samkv. 2. gr., 

og má aldrei binda eignir hennar veðböndum eða öðrum höftum, sem óviðkomandi 
eru Hlgangi hennar. Eigi má selja fasteignir stofnunarinnar, binda þær veðböndum, 

né kaupa slíkar eignir, er leggjast til stofnunarinnar, nema meirihluti húsráðs- 
manna samþykki á tveim fundum í röð. Kaup og sala fasteigna skal þó háð sam- 
þykki stórtemplars. 

7. gr. 
Stjórn stofnunarinnar er í böndum sjö manna húsráðs. Kýs framkvæmdanefnd 

stórstúkunnar einn þeirra og er hann formaður ráðsins. Þingstúka Reykjavíkur kýs 
hina 6. Kjörtími formanns er eitt ár, frá 1. marz að telja, aðrir húsráðsmenn skulu 
kosnir til tveggja ára. Fyrsta árið (1947) ganga 3 þeirra úr ráðinu eftir hlutkesti, 
en síðan eftir kjöraldri. Kosning þeirra skal fara fram á aðalfundi Þingstúku 
Reykjavíkur í marzmánuði, þegar hinir nýkjörnu fulltrúar frá undirstúkunum hafa 
tekið þar sæti. Kosningunni skal hagað eftir sömu reglum og kosningu annarra 
fulltrúa og embættismanna þingstúkunnar. 

Húsráðsmenn skulu allir vera góðir og gildir félagar í góðtemplarareglunni, 
og hafa verið það eigi skemur en tvö ár samfleytt. . 

Nú verður sæti húsráðsmanns autt vegna þess, að hann segir sig úr húsráðinu 
eða flyzt úr Reykjavík eða hann deyr eða fer úr góðtemplarareglunni, og skal þá 
sá aðili, framkvæmdanefnd stórstúkunnar eða Þingstúka Reykjavíkur, sem kaus, 
tann til starfsins, kjósa mann í hans stað og gildir sú kosning það, sem eftir var 

af kjörtíma hans. 
Framkvæmdanefnd Þingstúku Reykjavíkur setur húsráði starfsreglur í sam- 

ræmi við skipulagsskrá þessa. 

8. gr. 
Húsráð kýs ritara og gjaldkera, og ræður framkvæmdastjóra stofnunarinnar 

og annað starfsfólk, sem með. þarf, að svo miklu leyti, sem það ekki hefur falið 
framkvæmdastjóra ráðningu þess. Allir starfsmenn stofnunarinnar skulu vera góð- 

templarar. 

I
 

9. gr. 
Húsráðið fer að öllu leyti með fjármál stofnunarinnar og sér um framkvæmdir 

allar í málefnum hennar í samræmi við þessa skipulagsskrá. Það skal sjá um við- 
hald á eignum stofnunarinnar og góða umgengni um þær og gæta þess, að eignirnar 
séu hagnýttar og með þær farið í samræmi við tilgang stofnunarinnar og þannig, 

að góðtemplarareglunni sé samboðið.



117 

10. gr. 
Reikningsár stofnunarinnar er almanaksárið. 
Húsráðið skal árlega gera reikning yfir tekjur stofnunarinnar og gjöld, svo 

og yfir efnahag hennar í árslok. Beikningarnr skulu fullgerðir eigi síðar en 1. febrúar, 
og skulu þá afhentir þingtemplar. Reikningarnir skulu endurskoðaðir af tveimur 
endurskoðendum, kosnum af Þingstúku Reykjavíkur samtímis húsráðsmönnum, 

og auk þess af tveimur endurskoðendum, öðrum tilnefndum af dómsmálaráðu- 

nevtinu og hinum af borgarstjóranum í Reykjavík. Afrit af reikningunum skal 
framkvæmdanefnd þingstúkunnar síðan senda stúkum þeim, er fulltrúa eiga í þing- 
stúkunni, svo og framkvæmdanefnd stórstúkunnar, þegar þingstúkan hefur úr- 
skurðað þá. 

{1. gr. 
Húsráðsmenn bera persónulega ábyrgð einn fyrir alla og allir fyrir einn —, 

á allri peningaeign stofnunarinnar. Reiðufé stofnunarinnar skal ávallt ávaxtað í 
banka eða annarri peningastofnun með ríkisábyrgð á innstæðuni. 

12. gr. 
Framkvæmdastjóri skal sjá um daglegan rekslur stofnunarinnar. Húsráð setur 

honum erindisbréf, þar sem nánar skal kveðið á um skyldur hans. 

13. gr . gr. 
Húsráð getur sett reglur um meðferð og not tiltekinna eigna stofnunarinnar, 

svo sem fasteigna hennar. Í reglum þessum skal það tekið fram, að engar samkomur 
megi líða í húsum stofnunarinnar, þar sem áfengi er haft um hönd. 

14. gr. 
Fari svo að góðtemplarareglan á Íslandi hætti að starfa um lengri eða skemmri 

tíma, skal ríkisstjórnin, í samráði við umboðsmann hástúku 1.0.G.T. á Íslandi, 
hafa með höndum stjórn stofnunarinnar og annast rekstur hennar í þágu bindindis- 
starfseminnar í landinu, en jafnskjótt og góðtemplarareglan hefur aftur starfsemi 
sina hér á landi, skal ríkisstjórnin afhenda henni stofnunina aftur, til umráða og 

meðferðar samkvæmt skipulagsskrá þessari. 

15. gr. 
Skipulagsskrá þessari verður ekki breytt nema samkvæmt tillögu meiri hluta 

húsráðs, er hljóti samþykki Þingstúku Reykjavíkur á. tveimur fulltrúafundum hennar 
í röð og sé þess getið í fundarboðunum, að slíkar breytingatillögur verði þar til 
afgreiðslu, enda samþykki og stórtemplar breytinguna og ríkisvaldið staðfesti 
hana samkvæmt þeim reglum, sem um slíka staðfestingu gilda á hverjum tíma. 

16. gr. 

Með skipulagsskrá þessari er úr gildi fallin skipulagsskrá fyrir Templarahöll 
Reykjavíkur 1.0.G.T., samþykkt í húsráði 1. marz 1942, staðfest af stórtemplar 
3. marz 1942 og staðfest af ríkisstjóra 7. marz 1942. 

17. gr. 

Leita skal staðfestingar forseta Íslands á skipulagsskrá þessari og hún síðan 

birt í B-deild Stjórnartíðindanna. 

Samþykkt í húsráði 27. marz 1946. 

Felix Guðmundsson, Sigurður Guðmundsson, 

formaður. ritari. 

Veiti hér með samþykki mitt. 

Reykjavík, 29. marz 1946. 

Kristinn Stefánsson, stórtemplar. 14 

